
Rezime/Abstract

Završni magistarski rad pod nazivom "Uticaj prisilnih migracija od 1992. do 1995. godine na promjene u društvenoj
strukturi opštine Živinice" čini: sažetak, sadržaj, uvod i pet poglavlja. Rad je struktuiran od sljedećih poglavlja:
Metodologija istraživanja, Teorijsko obrazloženje teme, te Analiza i interpretacija rezultata, Zaključak i Literatura.
Istraživanje na temu "Uticaj prisilnih migracija od 1992. do 1995. godine na promjene u društvenoj strukturi opštine
Živinice" imalo je za cilj utvrditi koliko se promijenila društvena struktura opštine Živinice nakon agresije na
bosanskohercegovačko društvo i državu od 1992.- 1995. godine, koja je bila uzrok velikih migracionih kretanja u
bosanskohercegovačkom društvu, a posebno Bošnjaka. Polazna hipoteza istraživanja se odnosila na ulogu i značaj prisilnih
migracija od 1992.- 1995. godine na promjene u društvenoj strukturi na području opštine Živinice. Na području Tuzlanskog
kantona najveći broj raseljenih osoba se nalazi u Tuzli i Živinicama. Najveći broj imigranata u opštinu Živinice je emigrirao
iz Bratunca, Srebrenice i Zvornika. Istraživanjem je utvrđeno da se broj stanovnika na području opštine Živinice povećao za
2. 982 nakon prisilnih migracija stanovništva od 1992.- 1995. godine, te da je promijenjena nacionalna struktura opštine.
Najveći broj imigranata u Živinice su Bošnjaci. Broj Bošnjaka se povećao za 9. 072, a broj Hrvata se smanjio za 1. 468 i
Srba za 3. 283. Promijenjena je spolna struktura stanovništva na području opštine Živinice u odnosu na prijeratno stanje,
gdje je utvrđeno da se znatno više povećao broj osoba ženskog spola- za 2. 088, nego sto se povećao broj osoba muškog
spola- za 894. Prisilne migracije od 1992.- 1995. godine su doprinijele povećanju broja jednoroditeljskih porodica.
Istraživanjem na reprezentativnom uzorku od 120 raseljenih porodica, utvrđeno je da je njih 95 jednoroditeljskih.
Promijenila se starosna struktura na području opštine Živinice, gdje je utvrđeno da se znatno smanjio broj djece do 9
godina, koji je prije rata iznosio 10. 055, a popisom stanovništva iz 2013. godine je utvrđeno da taj broj iznosi 6. 567.
Urbanistička struktura opštine Živinice se promijenila nakon prisilnih migracija od 1992.- 1995. godine. Utvrđeno je da se
na području opštine Živinice nalazi 16 kolektivnih smještaja u kojima se nalazi protjerano stanovništvo. Provedenim
istraživanjem su potvrđene glavna hipoteza i podhipoteze istraživanja.

